КОМИ РЕСПУБЛИКАСА ПРАВИТЕЛЬСТВОЛÖН ШУÖМ

 «Коми Республикаын олысьяслы социальнöй отсöг йылысь»
Коми Республикаса Оланпас збыльмöдан мераяс йылысь» Коми Республикаса Правительстволöн 2004 во öшым тöлысь 31 лунся 280 №-а шуöмö вежсьöмъяс пыртöм йылысь


Коми Республикаса Правительство шуис:
1. Пыртны «Коми Республикаын олысьяслы социальнöй отсöг йылысь»
Коми Республикаса Оланпас збыльмöдан мераяс йылысь» Коми Республикаса Правительстволöн 2004 во öшым тöлысь 31 лунся 280 №-а шуöмö вежсьöмъяс содтöдын индöм серти.
2. Тайö шуöмыс вынсялö сiйöс официальнöя йöзöдан лунсянь. 

Коми Республикаса Юралысь                                                            В. Торлопов

Сыктывкар
2009 вося йирым тöлысь 19 лун
296 №


Коми Республикаса Правительстволöн
2009 во йирым тöлысь 14 лунся 296 №-а шуöм дорö
СОДТÖД

«Коми Республикаын олысьяслы социальнöй отсöг йылысь»
Коми Республикаса Оланпас збыльмöдан мераяс йылысь»
 Коми Республикаса Правительстволöн 2004 во öшым тöлысь
 31 лунся 280 №-а шуöмö пыртöм 
вежсьöмъяс

«Коми Республикаын олысьяслы социальнöй отсöг йылысь» Коми Республикаса Оланпас збыльмöдан мераяс йылысь» Коми Республикаса Правительстволöн 2004 во öшым тöлысь 31 лунся 280 №-а шуöмын:
1) 2 пунктса 2 да 3 подпунктъясын «2009 воын» кывъяс киритны;
2) Быдтöлысся республиканскöй сьöм мынтан, Коми Республикаса почёт нима йöзлы быдтöлысся сьöм мынтан, быдвося республиканскöй сьöм мынтан да пассажирскöй транспортын мунöм-локтöмысь мынтысьöм вылö пособие сетан  пöрадокын да условиеясын, мый вынсьöдöма шуöмöн (2 №-а содтöд):
а) 6 пункт гижны тадзи:
«6. Компенсанция сетöмын да мынтöмын öткажитöм йылысь решение примитöм вылö подулöн лоö:
1) тайö Пöрадоклöн 3 пунктын индöм документъяссö абу сетöм либö абу тырвыйö мында сетöм;
2) компенсация сетöм вылö колана юöрлöн абу збыльлун.
Гражданинöн сетöм юöрлысь збыльлунсö урчитны коланлун дырйи олысьяслы социальнöй отсöг сетан орган прöверитö индöм юöрлысь збыльлунсö колана юöрсö тöдысь органъясö да организацияясö запросъяс мöдöдöмöн. Та дырйи социальнöй отсöг сетан органса юрнуöдысь либö сыöн уполномочитöм морт нюжöдö тайö Пöрадоклöн да условиеяслöн 5 пунктын индöм компенсация сетöм да мынтöм йылысь (сетöмын да мынтöмын öткажитöм йылысь) решение примитан кадсö сэтшöм кад вылö, мый колö коран юöрсö босьтöм вылö, но 30 календарнöй лунысь абу дырджык кад вылö, мый йылысь юöртсьö гражданинлы гижöмöн уведомление мöдöдöмöн лöсялана запрос мöдöдан лунсянь 5 календарнöй лунöн.
Пöлучитöм юöр вылö подуласьöмöн, мый эскöдö гражданинöн сетöм юöрлысь абу збыльлунсö, олысьяслы социальнöй отсöг сетан орган примитö компенсация сетöмын да мынтöмын öткажитöм йылысь решение.
Компенсация сетöмын да мынтöмын öткажитöм йылысь решение примитöм дырйи олысьяслы социальнöй отсöг сетан орган, кодi примитö тайö решениесö, тайö решение примитан лунсянь 5 уджалан лунöн гижöмöн юöртö та йылысь гражданинлы öткажитан помкасö индöмöн.
Гражданалöн эм право выльысь шыöдчыны олысьяслы социальнöй отсöг сетан органö компенсация босьтöм да мынтöм могысь тайö пунктöн артыштöм компенсация сетöмын да мынтöмын öткажитöм вылö подувсö бырöдöм бöрын.»;
б) 7 пунктö содтыны татшöм абзац:
«Олысьяслы социальнöй отсöг сетан орган вуджöдö (мынтö) гражданинлы компенсациясö олысьяслы социальнöй отсöг сетан органлöн лицевöй тшöт вылö сьöм воан лунсянь 5 уджалан лунöн.»;
в) 8 пунктса медводдза абзацын «киритны олан места кузя регистрационнöй учётысь» кывъяс киритны;
г) 9 пунктын «дугöдсьö» кыв бöрын содтыны «(компенсация босьтысьлöн кувсьöм, а сiдзжö кувсьöмöн сiйöс колана ногöн лыддьöм либö юöртöг вошöм случайяс кындзи)»;
3) реабилитируйтöм йöзöс либö политическöй репрессия улö веськалöм йöзöс гуалöмкöд йитчöм рöскод компенсация мынтан пöрадокын да условиеясын, мый вынсьöдöма шуöмöн (5 №-а содтöд):
содтыны татшöм 6 пункт:
«6. Олысьяслы социальнöй отсöг сетан орган вуджöдö (мынтö) гражданинлы либö организациялы, кодi котыртö гуавны реабилитируйтöм йöзöс либö политическöй репрессия улö веськалöм йöзöс, социальнöй отсöг сетан органлöн лицевöй тшöт вылö сьöм воан лунсянь 5 уджалан лунöн.»;
4) Öткымын категория гражданалы, эм кö медицина боксянь показаниеяс, автомашина, вавывса да кöрт туй транспортöн бурдöдчан местаöдз да бöр, кор Коми Республикаын абуöсь бурдöдöм да обследуйтöм кузя услугаяс, (санаторно-курортнöй бурдöдчанiнöдз мунöм кындзи) мунöм-локтöм вылö позянлун сетан пöрадок, мый вынсьöдöма шуöмöн (10 №-а содтöд):
а) 3 пункт гижны тадзи:
«3. Бурдöдчан местаöдз да бöр туйысь мынтысьöм вылö збыль вöчöм рöскод вештö олысьяслы социальнöй отсöг сетан орган гражданинлöн олан места кузя.
Бурдöдчан местаöдз да бöр туйысь мынтысьöм вылö збыль вöчöм рöскод вештöм вылö олысьяслы социальнöй отсöг сетан органö гражданин сетö татшöм документъяс: 
1) бурдöдчан местаöдз да бöр туйысь мынтысьöм вылö збыль вöчöм рöскод вештöм йылысь шыöдчöм мунанногсö индöмöн (финансово-кредитнöй учреждениеын тшöт вылö, кор олан места кузя финансово-кредитнöй учреждение либö федеральнöй пошта йитöд организация абу – олысьяслы социальнöй отсöг сетан органлöн касса пыр);
2) паспорт, чужöм йылысь эскöдан гижöд;
3) Коми Республика сайын Россия Федерацияса йöзлысь дзоньвидзалун видзан государственнöй учреждениеö бурдöдчöм (обследуйтчöм) вылö направление, мый сетöма Коми Республикаса йöзлысь дзоньвидзалун видзан министерствоöн;
4) медико-социальнöй экспертиза нуöдан федеральнöй учреждениелöн справка;
5) мунан-локтан документъяс;
6) пенсионнöй страхование системаын торъя лицевöй тшöтлöн страхöвöй номер йылысь юöр.
Олысьяслы социальнöй отсöг сетан орган лöсьöдö быд шыöдчысь серти делö, кытчö пыртö документъяс, мый колö, медым примитны бурдöдчан местаöдз да бöр туйысь мынтысьöм вылö збыль вöчöм рöскод вештöм йылысь либö рöскод вештöмын öткажитöм йылысь решение.
Гражданинöн сетöм документ копияяссö дасьтö олысьяслы социальнöй отсöг сетан орган.
Сэтшöм случай дырйи, кор шыöдчысь корö некымын социальнöй отсöг, сэки корана документъяссö сiйö сетö öти экземплярын да сiйöс видзöны шыöдчысьлöн öтувтöм личнöй делöын.
Бурдöдчан местаöдз да бöр туйысь мынтысьöм вылö збыль вöчöм рöскод вештöм йылысь (вештöмын öткажитöм йылысь) решение примитö олысьяслы социальнöй отсöг сетан орган 10 лунöн тайö пунктын индöм документъяс гражданинöн сетан лунсянь.
Бурдöдчан местаöдз да бöр туйысь мынтысьöм вылö збыль вöчöм рöскод вештöм йылысь решение примитöм вылö подулöн лоö:
1) тайö пунктын индöм документъяс абу сетöм либö абу тырвыйö мында сетöм;
2) абу збыль юöр сетöм, мый колö бурдöдчан местаöдз да бöр туйысь мынтысьöм вылö збыль вöчöм рöскод вештöм вылö.
Гражданинöн сетöм юöрлысь збыльлунсö прöверитны коланлун дырйи олысьяслы социальнöй отсöг сетан орган прöверитö индöм юöрлысь лöсяланлунсö колана юöр сетысь органъясö да организацияясö запросъяс мöдöдöмöн. Та дырйи олысьяслы социальнöй отсöг сетан органса юрнуöдысь либö сыöн уполномочитöм морт нюжöдö бурдöдчан местаöдз да бöр туйысь мынтысьöм вылö збыль вöчöм рöскод вештöм йылысь (вештöмын öткажитöм йылысь) решение примитан кадсö, мый индöма тайö пунктын, корана юöр воöм вылö колана кад вылö, но 30 календарнöй лунысь абу дырджык вылö, мый йылысь юöртсьö гражданинлы лöсялана запрос мöдöдан лунсянь 5 календарнöй лунöн гижöмöн уведомление мöдöдöмöн.
Воöм юöр вылö подуласьöмöн, мый эскöдö гражданинöн сетöм юöрлысь абу збыльлунсö, олысьяслы социальнöй отсöг сетан орган примитö бурдöдчан местаöдз да бöр туйысь мынтысьöм вылö збыль вöчöм рöскод вештöмын öткажитöм йылысь решение.
Сэтшöм случай дырйи, кор примитöма бурдöдчан местаöдз да бöр туйысь мынтысьöм вылö збыль вöчöм рöскод вештöмын öткажитöм йылысь решение, сэки олысьяслы социальнöй отсöг сетан орган, кодi примитiс тайö решениесö, сiйö решение примитан лунсянь 5 уджалан лунöн гижöмöн юöртö та йылысь гражданинлы öткажитан помкасö индöмöмн.
Гражданалöн эм право выльысь шыöдчыны олысьяслы социальнöй отсöг сетан органö бурдöдчан местаöдз да бöр туйысь мынтысьöм вылö збыль вöчöм рöскод вештöм могысь бурдöдчан местаöдз да бöр туйысь мынтысьöм вылö збыль вöчöм рöскод вештöм вылö помкасö бырöдöм бöрын, мый артыштöма тайö пунктöн.»;
б) содтыны татшöм выль 5 пункт:
«5. Олысьяслы социальнöй отсöг сетан орган вуджöдö (мынтö) гражданинлы бурдöдчан местаöдз да бöр туйысь мынтысьöм вылö збыль вöчöм рöскод мындасö олысьяслы социальнöй отсöг сетан органлöн лицевöй тшöт вылö сьöм воан лунсянь 5 уджалан лунöн.»;
в) 5-8 пунктъяс лöсялöмöн лыддьыны 6-9 пунктъясöн;
5) Йöзлы, кодъяс абу инвалидъяс да кодъяс нуждайтчöны медицина показаниеяс серти реабилитация средствоясын, реабилитация средствоясöн могмöдöм, найöс дзоньталöм либö вежöм кузя пöрадокын да условиеясын, мый вынсьöдöма шуöмöн (11 №-а содтöд):
11 пункт киритны;
6) «Бать-мам слава» орденöн наградитöм йöзлы öтчыдысь мынтан республиканскöй сьöм сетан да мынтан пöрадокын, мый вынсьöдöма шуöмöн (12 №-а содтöд):
а) 6 пункт гижны тадзи:
«6. Сьöмöн ошкöм индöмын да мынтöмын öткажитан подулöн лоö:
1) тайö Пöрадоклöн 3 пунктын индöм документъяс абу сетöм либö абу тырвыйö мында сетöм;
2) абу збыль юöр сетöм, мый колö сьöмöн ошкöм вылö;
3) мöд мамöн либö батьöн (пи-ныв пыдди босьтысь мортöн) сьöмöн ошкöмсö босьтöм.
Шыöдчысьöн сетöм юöрлысь збыльлунсö прöверитны коланлун дырйи олысьяслы социальнöй отсöг сетан орган прöверитö индöм юöрлысь лöсяланлунсö колана юöр сетан органъясö да организацияясö запросъяс мöдöдöмöн. Та дырйи олысьяслы социальнöй отсöг сетан органса юрнуöдысь либö сыöн уполномочитöм морт нюжöдö тайö Пöрадоклöн 5 пунктын индöм сьöмöн ошкöм сетöм да мынтöм йылысь (сетöмын да мынтöмын öткажитöм йылысь) решение примитан кадсö корана юöр воöм вылö колана кад кежлö, но 30 календарнöй лунысь абу дырджык вылö, мый йылысь юöртсьö шыöдчысьлы лöсялана запрос мöдöдан лунсянь 5 календарнöй лунöн гижöмöн уведомление мöдöдöмöн.
Воöм юöр вылö подуласьöмöн, мый эскöдö гражданинöн сетöм юöрлысь абу збыльлунсö, олысьяслы социальнöй отсöг сетан орган примитö сьöмöн ошкöм сетöмын да мынтöмын öткажитöм йылысь решение.
Сэтшöм случай дырйи, кор примитöма сьöмöн ошкöм сетöм да мынтöмын öткажитöм йылысь решение, сэки олысьяслы социальнöй отсöг сетан орган, кодi примитiс тайö решениесö, сiйö решение примитан лунсянь 5 уджалан лунöн гижöмöн юöртö та йылысь гражданинлы öткажитан помкасö индöмöмн.
Гражданалöн эм право выльысь шыöдчыны олысьяслы социальнöй отсöг сетан органö сьöмöн ошкöм босьтöм да мынтöм могысь тайö пунктöн артыштöм сьöмöн ошкöм сетöмын да мынтöмын öткажитöм вылö помкасö бырöдöм бöрын.»;
б) содтыны татшöм выль 7 пункт:
«7. Олысьяслы социальнöй отсöг сетан орган сетö (мынтö) сьöмöн ошкöмсö олысьяслы социальнöй отсöг сетан органлöн лицевöй тшöт вылö сьöм воан лунсянь 5 уджалан лунöн.»;
в) 7-10 пунктъяс лöсялöмöн лыддьыны 8-11 пунктъясöн.


Вудж. Кузнецова Н.А., 9 057 пас

